
toenajan gedénné, Ané maloe-maloe tjariké di Boeléléng sing-
da taén koewangan jéh, réh alasé digoenoeng-goenoeng Boe-
léléngé enoe gedé. Ané djani sesoekat tjariké ngelijoenang,
nganti nganteg kegoenoeng-goenoeng soeba pada dadi tjarik,
jéhé toenajan, kerana alasé medikang, boewina jéhé pah
adjak lijoe.






28. PADI.




Pemoelă-moelaané ané keboewatang pesan baan anaké di
Bali, padi; kerană kéto, wiréh ento ané anggonă nasi. Anaké
ané tiwasan dimasan teraké padă meoran baan djagoeng, ke-
séla moewah ané lén-lénan.

Jan moenggoeing anaké memoelă padi dimasan oedjané,
manji dimasan endangé. Pemekas noewoet adan jéhé. Perabot
anaké megaé ketjarik: tenggală, lampit, pemelasahan, gaoe,
tambah, penjorokan, roendoe, madik moewah ané lén-lénan.
Tenggalané anggonă moengkahang tanah; lampité anggonă
ngempesang toer ngasahang; gaoené anggonă ngasahang,
ngempesang toer noedoek loewoen-loewoen tjariké ané toe-
sing dadi berek.

Tjariké asikoet moewah aketjoran metebih-tebihan. Sebi-
lang atebih mepoendoekan. Goenan poendoekané anggon pe-
wanengan tjariké ané peragat baan nenggala wijadin ngelam-
pit aselid, mekadi anggon pengadang-adang jéh, apangă
tjariké dadi ngambet mebetengan. Dipoendoekané misi am-
bah-ambahan jéh, mangdéné jéhé dadi meketjor ketjariké ané
lénan.

Jéning lakar memoela padi, tjariké betengin maloe meke-
djang, apanga toemboeh padangné. Padangné ento lakar ang-
gon beberekan. Jan soebă toemboeh padangné, ditoe mară
gaéenang tongos pengoeritan. Sesoebanné peragat tongos pe-
ngoeritané, boewin maninné lakar ngoerit memang padi lakar
boelih; maninné oeritang. Soewoedné ngoerit, tjariké bakal

